
ལྷལྷ་་སའིསའི་་ཉིནཉིན་་རེའིརེའི་་ཚགསཚགས་་པརཔར་་ཁངཁང་་ནསནས་་བཏོནབཏོན།། སྦྲགསྦྲག་་ཨངཨང་།་། 6767——3737 པརཔར་་ངོསངོས་་འདིའིའདིའི་་འགནའགན་་འཁུརའཁུར་་རྩོམརྩོམ་་སྒྲིགསྒྲིག་་པཔ།། བྱངབྱང་་ཆུབཆུབ་་ཆོསཆོས་་སྒྲོནསྒྲོན།།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། གྲོང་ཁྱེར་ཡོངས་
ཀྱིས་གྲོང་ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་
བསྡུས་བཅོས་སྒྲིག་ཆེན་མོའི་བྱ་སྤྱོད་སྤེལ་བ་ནས་
བཟུང་། བོད་ལྗོངས་པོ་རུའེ་སྤྱི་པའི་ཞབས་ཞུ་
ཚོགས་པས་དོན་དངོས་ལ་གཞི་ཚུགས་ནས་རྒྱ་ཆེའི་
གྲོང་མིའི་རླངས་འཁོར་འཇོག་དཀའ་བའི་གནད་
དོན་ཐག་གཅོད་བྱ་རྒྱུར་དམ་པོར་དམིགས་ཏེ་རླངས་
འཁོར་འཇོག་ས་མང་དུ་གཏོང་བ་དང་། ཐོན་
ཁུངས་སྔོག་འདོན་བྱེད་པ། རླངས་འཁོར་འཇོག་
སའི་སྒྲིག་ལམ་ལེགས་སུ་གཏོང་བ། རིག་ལྡན་
ཞབས་ཞུ་ལེགས་སུ་གཏོང་བ་སོགས་ཀྱི་ལས་དོན་
ཡག་པོ་བསྒྲུབས་ནས་གྲོང་མི་རྣམས་ཕྱིར་སྐྱོད་སྐབས་
བློ་བདེ་པོ་ཡོང་བར་བྱས་ཡོད།

བོད་ལྗོངས་པོ་རུའེ་སྤྱི་པའི་ཞབས་ཞུ་ཚོགས་

པས་གྲོང་ཁུལ་དུ་རླངས་འཁོར་འཇོག་དཀའ་བ་དང་
འགྲོ་སྐྱོད་དཀའ་བ་སོགས་ཀྱི་གནད་དོན་ལ་དམིགས་
ཏེ་གྲོང་ཁྱེར་དོ་དམ་དང་། འགྲིམ་འགྲུལ་ཉེན་རྟོག་
པ། ཁྲོམ་གཞུང་དང་སྡེ་ཁུལ་ཁག་སོགས་ལ་
གཞོགས་འདེཊ་ཧུར་ཐག་བྱས་ནས་རླངས་འཁོར་
འཇོག་སའི་ས་ཚིཊ་མང་དུ་བཏང་བ་དང་རླངས་
འཁོར་འཇོག་ས་སྒོ་ཕྱེ་ནས་རླངས་འཁོར་བཞག་ཏུ་
བཅུག་པ་སོཊ་ཀྱི་བྱ་ཐབས་སྤྱད་པ་བརྒྱུད་ཅང་སུའུ་
ལམ་དང་། ཉང་བྲན་ཤར་ལམ། སེ་ར་ལམ།
གྲྭ་བཞི་ནུབ་ལམ་སོཊ་ཚོང་ལས་འདུས་སྡོད་ཁུལ་
དང་གྲོང་མི་འདུས་སྡོད་ཁུལ་དུ་འགྲོ་སྐྱོད་བྱེད་པའི་
གནད་དོན་ནུས་ལྡན་ངང་ཞི་ལྷོད་དུ་བཏང་ཡོད།
ཉེ་ཆར། བོད་ལྗོངས་པོ་རུའེ་སྤྱི་པའི་ཞབས་ཞུའི་
ཚོཊ་པས་རླངས་འཁོར་འཇོག་ས་4གསར་དུ་བསྐྲུན་
པ་དང་། （པར་ངོས་གསུམ་པར་གཟིགས）

ཟླ་འདིར་རང་གྲོང་དུ་རླངས་འཁོར་འཇོག་ས་གཉིས་གསར་
སྣོན་བྱས་ནས་གྲོང་མིའི་རླངས་འཁོར་འཇོག་དཀའ་

བའི་གནད་དོན་ཞི་ལྷོད་དུ་བཏང་བ།

གཙོ་དོན་སློབ་གསོ་ཁག་གཉིས་པ་སྤེལ་ཚུན།
མལ་གྲོ་གུང་དཀར་རྫོང་གིས་གཞི་རིམ་དུ་སྐྱོད་པ་བཞི་
དམ་འཛིན་བྱ་རྒྱུ་མཐའ་འཁྱོངས་ཀྱིས་ཏང་ཡོན་འགོ་
ཁྲིད་ལས་བྱེད་པས་རིགས་པའི་གཞུང་ལུགས་དང་སྲིད་
ཇུས་གཞི་རིམ་དུ་བརྒྱུད་བསྒྲགས་དང་། གཞི་རིམ་དུ་
བཅར་འདྲི་དང་བརྟག་དཔྱད། གཞི་རིམ་དུ་ཡིག་
བསྐུར་ངོ་བཅར་ལ་སྣེ་ལེན། གཞི་རིམ་གྱི་ཡུལ་དངོས་
སུ་གཞུང་དོན་སྒྲུབ་པ། འཐབ་ས་མདུན་མར་བསྐྱོད་
དེ་སྒྲོག་འགྲེལ་པ་དང་། བརྟག་ཞིབ་པ། འདུམ་
འགྲིག་པ། འབྲེལ་གཏུགས་པ་བཅས་ཡག་པོ་བྱས་
ནས་དུས་རབས་གསར་པའི་ཏང་གི་མང་ཚོགས་ལམ་
ཕྱོགས་ཐོག་ཡག་པོ་བསྐྱོད་རྒྱུར་སྐུལ་འདེད་བཏང་ཡོད་
པ་རེད།

སྒྲོག་འགྲེལ་པ་ཡག་པོ་ཞིག་བྱེད་པ་དང་སྲིད་
ཇུས་སྒྲོག་འགྲེལ་ཡག་པོ་བྱས་ཏེ་དམངས་སེམས་གཅིག་
ཏུ་བསྒྲིལ་བ། མལ་གྲོ་གུང་དཀར་རྫོང་གིས་འགོ་ཁྲིད་
ལས་བྱེད་པའི་དཔེ་སྟོན་སྣེ་ཁྲིད་ཀྱི་ནུས་པ་འདོན་སྤེལ་
བྱས་ནས་རྫོང་རིམ་པའི་འགོ་ཁྲིད་39ཡིས་ཞི་ཅིན་ཕིང་
གི་དུས་རབས་གསར་པའི་ཀྲུང་གོའི་ཁྱད་ཆོས་ལྡན་པའི་
སྤྱི་ཚོགས་རིང་ལུགས་ཀྱི་དགོངས་པར་སློབ་སྦྱོང་དང་
ལག་བསྟར་བྱས་ནས་སྤུས་ཚད་མཐོ་བའི་འཕེལ་རྒྱས་ལ་
སྐུལ་འདེད་བཏང་སྟེ་མལ་གྲོའི་ཡུན་རིང་བདེ་འཁོད་ལ་
སྐུལ་འདེད་གཏོང་བ་སོགས་གཙོ་དོན་ཁག་བགོས་དོ་
དམ་ཁྱབ་ཁོངས་དང་། ཤང་དང་གྲོང་ཚོ་འགན་
གཙང་གི་ཏང་གི་ཤེས་བྱ་སློབ་ཁྲིད་ཐེངས་41བྱས་

ཤིང་། གོ་བདེ་ཞིང་ཤེས་སླ་བའི་སྐད་ཆ་དང་གསོན་
ཉམས་དོད་པའི་དཔེ་མཚོན་གྱི་ཐོག་ནས་མང་ཚོགས་ལ་
ཕན་པ་གང་ནས་ཐོབ་པ་དང་བཀའ་དྲིན་སུ་ལ་འཇལ་
དགོས་པ་གསལ་པོར་བཤད་པ་དང་། རྒྱ་ཆེའི་མང་
ཚོགས་ལ་དུས་དང་རྣམ་པ་ཀུན་ཏུ་ཏང་གི་བཀའ་དྲིན་
ཚོར་ཐུབ་པ་དང་། ཏང་གི་བཀའ་ལ་ཉན་པ། ཏང་
གི་རྗེས་ས་འབྲང་དགོས་པ་བཅས་ལ་སློབ་གསོ་ཁྲིད་
སྟོན་བྱས་ཡོད། སྒྲོག་འགྲེལ་དང་ཤེས་བྱའི་དྲི་བ་ཟུང་
འབྲེལ་བྱེད་པ་དང་། སྒྲོག་འགྲེལ་དང་རིག་རྩལ་
འཁྲབ་སྟོན་ཟུང་འབྲེལ་བྱེད་པ་སོགས་མང་ཚོགས་ཀྱིས་
ལྟ་འདོད་ལ་ཉན་སྤྲོ་བའི་བྱེད་ཐབས་ཀྱི་ཐོག་ནས་ཁ་
སྐོང་རྣམ་པའི་སྒྲོག་འགྲེལ་དེ་མཉམ་འགུལ་རྣམ་པའི་
སྤེལ་རེས་སུ་བསྒྱུར་ཏེ་མང་ཚོགས་ཀྱིས་ཉན་རྒྱུར་དགའ་
བ་དང་། ཉན་ཤེས་པ། ཉན་འདོད་པ་བཅས་བྱས་
ནས་རིམ་རྩིས་བྱས་ན་རིག་རྩལ་འཁྲབ་སྟོན་ཐེངས་80
ལྷག་ཙམ་དྲིལ་བསྒྲགས་བྱས་པ་དང་དྲི་བར་དྲིས་ལན་
བཏབ་པའི་ལག་རྟགས་ཆུང་ཆུང་530ལྷག་ཙམ་སྤྲད་
ཡོད། རིགས་གཅིག་མཁས་ཅན་དང་མཁས་དབང་
གདན་དྲངས་པ་དང་། སྒྲོག་འགྲེལ་དཔུང་ཁག་
སྟོབས་ཆེར་གཏོང་བ། གཞི་རིམ་དཔུང་ཁག་
འཛུགས་སྐྱོང་བྱེད་པ་བཅས་ཀྱི་བྱ་ཐབས་བརྒྱུད་འགོ་
ཁྲིད་ལས་བྱེད་པ་དང་། ཏང་གི་སློབ་གྲྭའི་དགེ་
རྒན། གཞི་རིམ་གྱི་སྒྲོག་འགྲེལ་པ་བཅས་ཀྱིས་གཙོ་
བོར་བྱས་པ་དང་། ཤང་དང་གྲོང་རྡལ་དང་ཚན་པ་
ཁག་གིས་ཁ་གསབ་བྱས་པའི་3+Nསྒྲོག་འགྲེལ་དཔུང་
ཁག་བཙུགས་ནས་འགོ་ཁྲིད་ཀྱིས་སྲིད་ཇུས་ཤོད་པ་
དང་། རིགས་གཅིག་མཁས་ཅན་གྱིས་རིགས་པའི་
གཞུང་ལུགས་ཤོད་པ། ལས་བྱེད་པས་ལག་ལེན་གྱི་
སྐོར་ཤོད་པ། མང་ཚོགས་ཀྱིས་གཏམ་རྒྱུད་ཤོད་པ་

བཅས་ཀྱི་སྒྲོག་འགྲེལ་རྣམ་པ་ཞིག་ཆགས་པར་བྱས་ཏེ་
རྒྱུན་གཏན་གྱི་སྒྲོག་འགྲེལ་སྣ་ཚོགས་ཐེངས་460ལྷག་
ཙམ་སྤེལ་བ་དང་མང་ཚོགས་མི་ཐེངས་ཁྲི་3.9ལྷག་ཙམ་
ལ་ཕན་པ་ཐོབ་ཡོད།

བརྟག་ཞིབ་པ་ཡག་པོ་བྱས་ནས་འཐབ་ས་མདུན་
མར་དམངས་ཀྱི་གནས་ཚུལ་བརྟག་ཞིབ་བྱས་པ།
མལ་གྲོ་གུང་དཀར་རྫོང་གིས་ཏང་འཛུགས་སྐྱོང་
དང་། གཙོ་གནད་འཕེལ་རྒྱས་གཏོང་བ། དམངས་
འཚོའི་སྐོར་གླེང་མང་བ། ལས་དོན་གྱི་འགག་གནད་
བཅས་ལ་དམིགས་ནས་དམིགས་སའི་རང་བཞིན་ལྡན་
པའི་སྒོ་ནས་ཇི་ལྟར་བྱས་ནས་ཏང་ཡོན་གྱི་སློབ་གསོ་
དང་དོ་དམ་ལས་དོན་གཏིང་ཟབ་ཏུ་གཏོང་དགོས་པ་
སོགས་ཞིབ་འཇུག་བྱ་གཞི་16བདམས་ནས་གཏན་
འཁེལ་བྱས་ཤིང་། དེའི་ནང་ནན་ཅིང་དང་མལ་གྲོའི་
དབར་འགྲོ་འོང་དང་། སྤེལ་རེས། མཉམ་འདྲེས་
བཅས་ཀྱི་གྲུབ་འབྲས་གཏིང་ཟབ་ཏུ་གཏོང་རྒྱུ་སོགས་
དྲང་ཕྱོགས་དང་ལྡོག་ཕྱོགས་ཀྱི་དཔེ་མཚོན་ལྔ་ཡོད།
བརྟག་ཞིབ་བྱ་གཞིར་ཡོངས་ཁྱབ་ཀྱི་རང་བཞིན་ལྡན་ལ་
མལ་གྲོ་གུང་དཀར་གྱི་ཁྱད་ཆོས་ལའང་གཞི་ཚུགས་པར་
བྱས་ཡོད། རྫོང་རིམ་པའི་འགོ་ཁྲིད་39ཡིས་གནད་
དོན་འཁྱེར་ནས་ཐོན་ཏེ་བྱེད་མི་ཆོག་པ་བཞི་དང་ཐད་
ཀར་གཉིས་ཀྱི་བྱ་ཐབས་ཐོག་ནས་སྔ་རྗེས་སུ་གཞི་རིམ་
གྱི་འཐབ་ས་མདུན་མར་ཐེངས་89བསྐྱོད་དེ་དར་རྒྱས་
གྲོང་ཚོའི་ཆུ་ཡུར་ཉམས་བཟོ་དང་མང་རྭ་གྲོང་ཚོའི་མི་
ཕྱུགས་གཉིས་ཀྱི་སྟབས་བདེའི་ཟམ་པ་གསར་སྐྲུན་
སོགས་དམངས་འཚོའི་རྣམ་གྲངས་ཆུང་གྲས་9ལ་སྐུལ་
འདེད་གཏོང་འགོར་བའི་གནད་དོན་ཐག་གཅོད་བྱས་
པ་དང་།

（པར་ངོས་བཞི་པར་གཟིགས）

མལ་གྲོ་གུང་དཀར་རྫོང་གིས་གཞི་རིམ་དུ་སྐྱོད་པ་བཞི་ལག་
བསྟར་བྱས་ནས་གཙོ་དོན་སློབ་གསོ་གཏིང་ཟབ་སྤེལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་1ཚེས་1ཉིན་
གྱི་དགོང་མོ། གྲོང་ཁྱེར་མང་ཚོགས་རིག་གནས་
ལུས་རྩལ་ལྟེ་གནས་སུ་ཏིང་ཅུན་ཧུའེ་དང་ལོ་ཉི་ཨའོ་
ཧྲ་ལི་ཝུན་གྱིས་2023ལོའི་ལྷ་སའི་ཡང་རྩེའི་འགྲན་
བསྡུར་ཅེས་པའི་སི་ནོ་ཁེ་སྒྲོམ་སྟེགས་སྤོ་ལོ་མཁས་
པའི་རྩེར་སོན་འགྲན་བསྡུར་བྱས་ཡོད་ཅིང་། དང་
ཐོག་འགྲན་བསྡུར་བྱེད་སྐབས་ཏིང་ཅུན་ཧུའེ་1：5
ཡི་བསྡུར་གྲངས་ཐོག་ནས་ཕམ་གྲབས་བྱས་ཀྱང་
མཐར་བསྡུར་གྲངས་6：5ཡི་ཐོག་ནས་ལོ་ཉི་ཨའོ་ཧྲ་
ལི་ཝུན་ལས་རྣམ་པར་རྒྱལ་ཏེ་ཨང་དང་པོ་བླངས་
ཡོད་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་
ཝང་ཆང་དང་། ཀྲུང་གོ་སྒྲོམ་སྟེགས་སྤོ་ལོ་མཐུན་
ཚོགས་ཀྱི་རྒྱུན་ལས་དྲུང་ཆེ་གཞོན་པ་ཝང་ཞའོ་
ཅུང་། རང་སྐྱོང་ལྗོངས་ལུས་རྩལ་ཅུས་ཀྱི་ཏང་ཙུའི་
ཧྲུའུ་ཅི་ཝང་ཏེ་ཅུན། གྲོང་ཁྱེར་གྱི་འགོ་ཁྲིད་ཁྲེན་
ཅིང་དང་། འཇམ་དབྱངས་བློ་གྲོས། ཝང་ཧུའེ་
སོགས་ཀྱིས་འགྲན་བསྡུར་ལ་གཟིགས་པ་དང་འབྲེལ་
བྱ་དགའ་ཡང་སྤྲད་གནང་བ་རེད།

2023ལོའི་ལྷ་སའི་ཡང་རྩེའི་འགྲན་བསྡུར་
ཞེས་པའི་སི་ནོ་ཁེ་སྒྲོམ་སྟེགས་སྤོ་ལོ་མཁས་པའི་རྩེར་
སོན་འགྲན་བསྡུར་ཐོག་འགྲན་ཐེངས་11ལས་6ཐོབ་
པའི་འགྲན་བསྡུར་གྱི་སྒྲིག་ལམ་ལག་བསྟར་བྱས་ཡོད་
ཅིང་། འགྲན་བསྡུར་འགོ་ཚུགས་རྗེས་ཕྱོགས་
གཉིས་པོས་ཧ་ཅང་གཟབ་ནན་དང་ཚོད་བགམ་ཡང་
ཡང་བྱས་ཏེ་ཕར་ཕྱོགས་ཀྱི་སྐྱོན་ཆ་འཚོལ་ཞིབ་བྱས་
པ་དང་། ལོ་ཉི་ཨའོ་ཧྲ་ལི་ཝུན་གྱིས་འགྲན་ཐེངས་
དང་པོའི་རྒྱལ་ཁ་བླངས་པ་དང་། དེ་ནས་མུ་
མཐུད་འགྲན་ཐེངས་གཉིས་པ་དང་གསུམ་པའི་རྒྱལ་
ཁའང་བླངས་ཡོད། འགྲན་ཐེངས་བཞི་པར་ཏིན་
ཅུན་ཧའེ་ཡིས་རྒྱལ་ཁ་བླངས་ཡོད།

འགྲན་བསྡུར་རྗེས་མ་འགོ་ཚུགས་སྐབས།
ཏིན་ཅུན་ཧུའེ་ཡིས་སྤོ་ལོ་ཡག་པོ་བླུགས་ཐུབ་མོད།
འོན་ཀྱང་ལོ་ཉི་ཨའོ་ཧྲ་ལི་ཝུན་གྱིས་དེ་བས་ཡག་པ་
བླུགས་ཡོད། འགྲན་ཐེངས་དྲུག་པར་ཨའོ་ཧྲ་ལི་

ཝུན་གྱིས་རྒྱག་སྐོར་གཅིག་གི་ཐོག་ནས་སྐར་མ་105
ལས་རྒྱལ་བ་རེད། འགྲན་ཐེངས་བདུན་པར་ཏིང་
ཅུན་ཧུའེ་ཡིས་སེམས་པ་ལྷོད་ལ་ཕབ་ནས་རྒྱལ་ཁ་
བླངས་ཡོད། དེ་རྗེས་ཏིང་ཅུན་ཧུའེ་ཡིས་འགྲན་
ཐེངས་གསུམ་གྱི་རྒྱལ་ཁ་བསྟུད་མར་བླངས་པས་
བསྡུར་གྲངས་5：5ཟིན་ཡོད། འགྲན་བསྡུར་དེ་
རྒྱལ་ཕམ་ཐག་གཅོད་ཀྱི་མཚམས་སུ་སླེབས་པས་ཡུལ་
དངོས་ཀྱི་རྣམ་པ་ཛ་དྲག་ཏུ་གྱུར་ཡོད་ཅིང་། ཏིང་
ཅུན་ཧུའེ་ལ་འགྲན་བསྡུར་གྱི་སྐར་མ་50སྔོན་ལ་ཐོབ་
པ་དང་། ལོ་ཉི་ཨའོ་ཧྲ་ལི་ཝུན་ལ་རྒྱག་ནོར་ཤོར་བ་
དང་བསྟུན་ནས་ཏིང་ཅུན་ཧུའེ་ལ་འགྲན་བསྡུར་གྱི་
ཨང་དང་པོ་ཐོབ་ཡོད།

འགྲན་བསྡུར་མཇུག་འགྲིལ་རྗེས། འགྲན་
བསྡུར་ནང་ཞུགས་མཁན་འགོ་ཁྲིད་ཀྱིས་ཏིང་ཅུན་
ཧུའེ་དང་ལོ་ཉི་ཨོ་ཧྲ་ལི་ཝུན་དང་དེ་བཞིན་གྲ་སྒྲིག་
འདེམས་སྒྲུག་འགྲན་བསྡུར་གྱི་ཨང་དང་པོ་དང་།
ཨང་གཉིས་པ། ཨང་གསུམ་པ་ཐོབ་མཁན་བཅས་
ལ་བྱ་དགའ་སྤྲད་པ་རེད།

2023ལོའི་ལྷ་སའི་ཡང་རྩེའི་འགྲན་བསྡུར་
ཞེས་པའི་སི་ནོ་ཁེ་སྒྲོམ་སྟེགས་སྤོ་ལོ་མཁས་པའི་རྩེར་
སོན་འགྲན་བསྡུར་བདེ་བླག་ངང་གཉེར་ཐུབ་པ་དེ་
ནི་ལྷ་ས་གྲོང་ཨུད་ཀྱི་རིག་གནས་ལ་བརྟེན་ནས་གྲོང་
ཁྱེར་དར་རྒྱས་གཏོང་བའི་ལག་ལེན་ནུས་ལྡན་ཞིག་
དང་། དམངས་ཡོངས་ཀྱི་ལུས་སྦྱོང་སྐྱོན་བྲལ་དང་
ཞི་མཐུན་ངང་འཕེལ་རྒྱས་འགྲོ་རྒྱུར་སྔར་བས་སྐུལ་
འདེད་བཏང་བར་མ་ཟད། ལྷ་སའི་ལུས་རྩལ་བྱ་
གཞག་སྤུས་ཚད་མཐོན་པོའི་སྒོ་ནས་འཕེལ་རྒྱས་འགྲོ་
རྒྱུར་ཡང་སྐུལ་འདེད་ནུས་ལྡན་བཏང་སྟེ་རང་གྲོང་
གི་ལུས་རྩལ་བྱ་གཞག་འཕེལ་རྒྱས་འགྲོ་རྒྱུར་རྩ་ཆེའི་
ཉམས་མྱོང་བསགས་ནས་ཡིད་ཆེས་ཆེ་རུ་དང་གསོན་
ཤུཊ་གསར་པ་བསྣན་ཡོད། དེ་དང་ཆབས་ཅིག་ང་
ཚོའི་སྤྱི་ཚོགས་དང་རིག་གནས་འཕེལ་རྒྱས་ལ་གོ་
སྐབས་དང་འགྲན་སློང་གསར་པ་བྱུང་ནས་ལྷ་སའི་
རིག་གནས་དང་ལུས་རྩལ་འཕེལ་རྒྱས་ལ་ལེའུ་གསར་
པ་ཞིག་བཏོད་ཡོད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

2023ལོའི་ལྷ་སའི་ཡང་རྩེའི་འགྲན་བསྡུར་
ཞེས་པའི་སི་ནོ་ཁེ་སྒྲོམ་སྟེགས་སྤོ་ལོ་མཁས་
པའི་རྩེར་སོན་འགྲན་བསྡུར་མཇུག་འགྲིལ་བ།

ཝང་ཆང་དང་། ཝང་ཞའོ་ཅུང་། ཝང་ཏེ་ཅུན། ཁྲེན་
ཅིང་། འཇམ་དབྱངས་བློ་གྲོས་བཅས་ཀྱིས་འགྲན་བསྡུར་ལ་
གཟིགས་པ་དང་འབྲེལ་བྱ་དགའ་སྤྲད་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་1ཚེས་2ཉིན། ལྷ་
ས་གྲོང་ཁྱེར་མི་དམངས་འཐུས་ཚོགས་སྐབས་བཅུ་
གཉིས་པའི་རྒྱུན་ལས་ཨུ་ཡོན་ལྷན་ཁང་གིས་ཀྲུའུ་རེན་
ཚོཊ་འདུ་ཐེངས་བཅུ་དགུ་པ་འཚོཊ་ཤིང་། ཚོཊ་
འདུའི་ཐོག་ཀྲུའུ་རེན་ཚོགས་འདུར་ཕེབས་མཁན་མི་9
ཡོད་པ་དང་དངོས་སུ་མི་7ཕེབས་ཡོད་པས་ཁྲིམས་
གཏན་འཁེལ་བའི་མི་གྲངས་དང་མཐུན་ཡོད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་

ལྷན་ཏང་ཙུའི་ཧྲུའུ་ཅི་དང་ཀྲུའུ་རེན་ཧོ་ཕུང་གིས་
ཚོགས་འདུ་གཙོ་སྐྱོང་གནང་བ་རེད།

ཚོགས་འདུའི་ཐོག་མི་དོན་བསྐོ་འཐེན་སྐོར་གྱི་
གསལ་བཤད་ཉན་པ་དང་། བློ་མཐུན་ནོར་བུ་བོད་
རང་སྐྱོང་ལྗོངས་མི་དམངས་འཐུས་ཚོགས་སྐབས་བཅུ་
གཉིས་པའི་འཐུས་མིར་གསབ་འདེམས་བྱ་རྒྱུར་འབུལ་
རྒྱུའི་སྐོར་གྱི་གྲོས་འགོར་ཉན་འཇོག་དང་ཞིབ་འཇུག་
བྱས་པ། ཚོགས་འདུའི་ཐོག་ལྷ་ས་གྲོང་ཁྱེར་མི་
དམངས་འཐུས་ཚོགས་སྐབས་བཅུ་གཉིས་པའི་རྒྱུན་

ལས་ཨུ་ཡོན་ལྷན་ཁང་གི་ཚོགས་འདུ་ཐེངས་བཅུ་དགུ་
པ་སྐོང་ཚོགས་བྱ་རྒྱུའི་གཏན་འཁེལ་བྱས་པ་དང་ཚོགས་
ཡུན་ཉིན་ཕྱེད་ཡིན་པ་རེད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་
ལྷན་ཏང་ཙུའི་ཁོངས་མི་དང་། ཀྲུའུ་རེན་གཞོན་པ་
ཀྲང་ཡུང་ལིན་དང་ ། ཀྲེང་ཝུའེ་གོ ཕེང་ཧྥེ ་
ཡུའེ། ཟླ་བ། ཚེ་རིང་དོན་གྲུབ་བཅས་དང་དེ་
བཞིན་དྲུང་ཆེ་ཧོའུ་ཅིང་ཧྭ་ཚོགས་འདུར་ཕེབས་ཡོད་པ་
རེད། （བུ་ཆུང་གིས་སྒྱུར་ཞུས་བྱས）

གྲོང་ཁྱེར་མི་དམངས་འཐུས་ཚོགས་སྐབས་བཅུ་གཉིས་པའི་རྒྱུན་ལས་ཨུ་ཡོན་
ལྷན་ཁང་གི་ཀྲུའུ་རེན་ཚོགས་འདུ་ཐེངས་བཅུ་དགུ་པ་འཚོགས་པ།

ཧོ་ཕུང་གིས་ཚོགས་འདུ་གཙོ་སྐྱོང་གནང་བ།

སྒྲ་སྙན་ནི་བོད་ཀྱི་སྲོལ་རྒྱུན་གླུ་གཞས་སྟོད་
གཞས་ཁྲོད་རྒྱུན་དུ་སྤྱོད་པའི་རོལ་ཆ་ཞིག་
ཡིན། སྒྲ ་སྙན ་གྱི ་འགྱུར ་ཁུག ་སྙན ་ཞིང ་
འཇེབས་པས་བོད་དུ་སྒྲ་སྙན་ལ་རྒྱ་ཆེའི་མང་
ཚོགས་ཚོས་ཧ་ཅང་དགའ་པོ་བྱེད་ཀྱི་ཡོད།
2014ལོར་སྒྲ་སྙན་བཟོ་བའི་ལག་རྩལ་དེ་རྒྱལ་
ཁབ་རིམ་པའི་མངོན་མིན་ཤུལ་བཞག་རིག་
གནས་གི་མཚོན་བྱེད་རང་བཞིན་གྱི་རྣམ་གྲངས་
མིང་གཞུང་ཁག་བཞི་པའི་ནང་ཚུད་ཡོད།

པར་འདི་ནི་ལྷུན་གྲུབ་རྫོང་ཚངས་སྲས་
རིག་གནས་འཕེལ་རྒྱས་ཚད་ཡོད་ཀུང་སིའི་ལག་
ཤེས་པ་ཚེ་དབང་གིས་སྒྲ་སྙན་བཟོ་བཞིན་པའི་
གནས་ཚུལ་ཡིན་པ།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

སྒྲ་སྙན་གྱི་འགྱུར་ཁུག་སྙན་
ཞིང་འཇེབས་པ།

དགོངས་པ་ལ་སློབ་སྦྱོང་བྱེད། ཏང་གཤིས་ལེགས་སུ་གཏོང་།
ལག་ལེན་ལ་མཐོང་ཆེན་བྱེད། བྱས་རྗེས་གསར་པ་འཇོག

